
%gala puji bagi Allah SWT, Tuhan yang memiliki

dan menguasai sekalian alam. Selawat dan salam
dilimpahkan ke atas junjungan besar Nabi

Muhammad €%, keluarga, para sahabat dan seluruh
orang yang memperjuangkan syariat-Nya sehingga
hari kiamat.

Alhamdulillah, saya bagi pihak Jabatan Kemajuan
Islam Malaysia (JAKIM) mengambil kesempatan ini
untuk merakamkan setinggi-tinggi penghargaan dan
terima kasih kepada para penulis dan semua pihak
yang  telah berusaha bersungguh-sungguh
menyiapkan buku himpunan hadith-hadith sahih
yang akan dikeluarkan secara bersiri ini.

Semoga dengan himpunan hadith-hadith sahih ini
dapat menjadi pedoman dan rujukan kepada
masyarakat dalam menjalani amal ibadah dengan
penuh keyakinan.

Akhirnya, sama-samalah kita berdoa semoga Allah

SWT memberikan taufik dan inayah-Nya agar kita
semua digolongkan dikalangan hamba-Nya yang

bertagwa.
Gl &5 6 ]
Sekian, terima kasih.

DATUK ABDUL AZIZ BIN JUSOH

MUKADIMAH

%gala puji bagi Allah SWT, selawat dan

salam diutuskan buat junjungan baginda Nabi
Muhammad #%, ahli keluarga dan para

sahabat Baginda %% serta mereka yang
mengikuti jalan Baginda % sehingga hari
kemudian.

Siri himpunan hadith-hadith sahih ini
diterbitkan untuk menjadi pedoman dan
rujukan kepada masyarakat Islam dalam
mengenali hadith-hadith sahih daripada kitab-
kitab hadith yang muktabar. Dalam siri
pertama ini, diberi nama ‘Miftah ar-Rayyan’
(Kunci ar-Rayyan) menghimpunkan hadith-
hadith sahih berkaitan Keutamaan Puasa &
Ramadan bersama pengajarannya secara
ringkas dan mudah agar dapat menjadi
taghrib (galakkan) untuk mengamalkannya
serta menjadi tarhib (ancaman) bagi
memenuhi tuntutan Ramadan serta ibadah
puasa itu sendiri. Seterusnya akan diikuti
dengan siri kedua menghimpunkan hadith-
hadith berkaitan Qiyam Ramadan & amalan
sunnah dalam berpuasa.

Pentingnya persiapan menyambut
Ramadan dan pedoman daripada para
salafussoleh sebagaimana yang dikhabarkan
menjadi amalan para salafussoleh melakukan
persiapan enam bulan sebelumnya untuk
menghadapi Ramadan dan sentiasa berdoa
agar berkesempatan bertemu Ramadan
sebagaimana yang dinyatakan oleh Imam Ibn
Rejab al-Hanbali dalam kitabnya ‘Lataif al-
Ma‘arif (muka surat 154-158) : “Hadith ini...

MUKADIMAH

merupakan sumber asal dalam
menyatakan Nabi £ dan para sahabat RA

akan saling mengucapkan tahniah dan
memberikan  khabar  gembira  apabila
datangnya Ramadan.”

Seterusnya, marilah  bersama-sama
menyatakan kesyukuran dan memohon
keselamatan daripada sebarang gangguan
untuk menelusuri Ramadan ini dengan
berdoa:

L QLo gl Slas) Lzl L4l
/'5:{,:) G_,:}"l/{’j
(Ya Allah, berilah keselamatan kepada kami
untuk (menghadapi) Ramadan. Berilah
kesejahteraan Ramadhan untuk kami dan

terimalah ibadah Ramadhan daripada kami

dengan sebenar-benar penerimaan)”.
(Diriwayatkan oleh al-Tabrani dalam kitabnya al-Du‘a’,
no. 912, al-Dailami dalam musnad al-Firdaus, daripada
Ubadah bin Somit RA, beliau berkata: “Adalah
Rasulullah € telah mengajarkan kepada kami beberapa

kalimah doa apabila datangnya Ramadan.”)

Semoga Allah SWT dengan kemurahan-
Nya dan keberkatan kekasih-Nya Nabi
Muhammad %2 menerima usaha yang sedikit

ini dan menjadi asbab bertambahnya
kecintaan kepada Baginda .

Penyusun

Puasa
Syaaba
mema
terdah
sezama

“Wahai orang-oran
diwajibkan berpuasa sebag
atas orang yang terdahul oF
supaya kamu bertagwa.
(Surah al-Bagarah, ayat 183)

MIFTAH AR-RAYYAN




PUASA RAMADAN
ADALAH RUKUN ISLAM

Maksudnya:

Daripada Ibn ‘Umar RA, dari Nabi =
bersabda: “Islam dibangun di atas lima
rukun; Mentauhidkan Allah, mendirikan
solat, menunaikan  zakat, berpuasa
Ramadan dan (menunaikan) haji.” Lantas
seorang lelaki bertanya: “Apakah haji dan
(kemudian) puasa Ramadan?” Baginda
menjawab: “Tidak, puasa Ramadan dan
(kemudian) haji.” Demikianlah aku
mendengarnya daripada Rasulullah £."

(Riwayat Muslim, Kitab,a/-lman, Bab Bayanu Arkani
al-Islami wa Dadimihi‘al-lzhom, no. 16)

PENGAJARAN HADITH

1. Islam tertegak di atas lima
rukun. Setiap rukun Islam
mempunyai tuntutannya
tersendiri  yang  hendaklah
dilaksanakan oleh setiap
muslim.

2. Berpuasa di bulan Ramadan
merupakan rukun Islam yang
ke-empat sebelum menunaikan
haji. lanya mengikut tuntutan
yang lebih utama dalam
kefarduannya.

3. Tanpa salah satu daripada
rukun Islam ini, keislaman
seseorang itu bolenh musnah
sebagaimana sebuah khemah
yang mempunyai lima batang
tiang tetapi apabila satu

tiangnya patah akan
merobohkan seluruh khemah
tersebut.

KEFARDUAN PUASA

KEFARDUAN PUASA

Daripada Talhah bin Ubaidullah RA,
bahawa seorang arab badwi menemui
Rasulullah €& dalam keadaan kepalanya
penuh debu, lalu berkata: “Ya Rasulullah,
beritahukanlah kepadaku solat apakah
yang Allah wajibkan atasku?”. Baginda
£ menjawab: “Solat lima waktu, kecuali
jika engkau suka mengerjakan solat
sunat." Si arab badwi tadi bertanya lagi:
“Beritahukanlah kepadaku puasa
apakah yang Allah wajibkan bagiku?”
Baginda # menjawab: "Puasa bulan
Ramadan, kecuali jika engkau suka
mengerjakan puasa sunat.” Si arab
badwi tadi bertanya lagi:
“Beritahukanlah kepadaku, zakat apakah
yang Allah wajibkan atasku? “, maka
Rasulullah &  memberitahukan
kepadanya tentang syariat-syariat Islam,
lalu arab badwi tersebut mengatakan:
“Demi Zat yang memuliakanmu, saya
tidak suka melakukan yang sunat dan
tidak akan mengurangi sedikitpun yang
telah Allah fardhukan ke atas diriku.”
Maka Rasulullah  #& Dbersabda: “Dia
seorang yang beruntung jika dia benar
atau dia akan memasuki syurga jika dia
benar.”

(Riwayat al-Bukhari, Kitab ash-Shiyam, Bab
Wujubi Shaumi Ramadhan, no.1891)

PENGAJARAN HADITH

Setiap  muslim  diwajibkan
melaksanakan ibadah fardu
seperti solat, puasa dan zakat
bagi memenunhi tuntutan
amalan yang telah difardukan.

Dijelaskan bahawa ibadah fardu

sudah memadai jika
dilaksanakan dengan
sempurna. Namun, ibadah
sunat menjadi pelengkap

kepada mana-mana kekurangan
dalam amalan fardu tersebut.

Pelaksanaan  ibadah  fardu
dengan sempurna akan
mendapat ganjaran syurga dan
diikuti dengan amalan sunat
akan meningkatkan lagi nilai
sesuatu amalan.

RAMADAN
BULAN KETAATAN

RAMADAN
BULAN KETAATAN

Daripada Abu Hurairah RA, beliau
berkata, Rasulullah € Dbersabda:
“Apabila tiba malam pertama bulan
Ramadan, syaitan-syaitan dan jin-jin
yang jahat dibelenggu, pintu-pintu
neraka ditutup, tidak ada satupun
pintunya yang terbuka. Pintu-pintu
syurga dibuka, tidak ada satupun
pintunya yang tertutup. Lalu seorang
penyeru menyeru: “Wahai yang
mengharapkan kebaikan, bersegeralah
(kepada  ketaatan). Wahai yang
mengharapkan keburukan, berhentilah
(daripada melakukan keburukan). Allah
SWT akan membebaskan hamba-
hamba-Nya daripada api neraka dan
perkara tersebut berlaku pada setiap
malam (di bulan Ramadan).”

(Riwayat Ibnu Majah, Kitab ash-Shiyam, Bab Ma
Jaa Fi Fadhli Syahru Ramadhana, no. 1642, berkata
al-Arnaut: Hadith sahih dan sanadnya hasan)

PENGAJARAN HADITH

Allah SWT telah menjanjikan pada
bulan Ramadan ganjaran pahala
yang berganda-ganda.

Ramadan adalah kesempatan
bagi orang yang berpuasa dapat
menjalani amal ibadah dengan
bersungguh-sungguh tanpa
gangguan dan godaan daripada
syaitan. Ini kerana, syaitan dan
iblis akan dirantai serta
dibelenggu.

Pintu neraka akan ditutup
serapat-rapatnya dan  pintu
syurga dibuka seluas-luasnya bagi
menyambut orang yang berpuasa
dengan bersungguh-sungguh
dengan melakukan amal kebaikan
di bulan Ramadan.

RAMADAN
BULAN KEAMPUNAN

Maksudnya:

Daripada Abu Hurairah  RA,
daripada Nabi €& Dbersabda:
“Sesiapa yang berpuasa Ramadan
dengan penuh keimanan dan
ihtisab (mengharapkan keredhaan
Allah) akan diampunkan dosanya
yang terdahulu.”

(Riwayat al-Bukhari, Kitab al-Iman, Bab
Shawmu Ramadhan Ihtisaban Mina al-Iman,
no. 38)

PENGAJARAN HADITH

1. Ibadah puasa merupakan satu
amalan yang dapat mendidik
dan membentuk ketagwaan
seseorang hamba.

2. Disebalik kewajipan berpuasa
itu, terdapat hakikat yang
tersirat  iaitu  menanamkan
kebiasaan mengadakan
pengawasan  terhadap  diri
sendiri dan menanam akhlak
kesabaran di dalam jiwa setiap
pelakunya.

3. Seorang hamba yang berpuasa
terutamanya di bulan Ramadan,
maka Allah SWT akan
menghapuskan dosa-dosanya
yang terdahulu dan apabila
dosa seorang hamba
diampunkan, maka hamba itu
akan lebih dekat dengan
ketagwaan.

MENDAPAT SYAFAAT
DARIPADA PUASA &
AL-QURAN

MENDAPAT SYAFAAT
DARIPADA PUASA &
AL-QURAN

Daripada Abdullah bin Amru RA, bahawa
Rasulullah £ bersabda: “Puasa dan al-
Quran akan memberikan syafaat
kepada hamba (orang yang berpuasa
dan yang sentiasa membaca al-Quran)
di hari kiamat nanti. Puasa akan
berkata: “Wahai Tuhan! Sesungguhnya
aku telah menahan hamba-Mu ini
daripada makan, minum dan perkara
syahwat pada waktu siang, maka
terimalah syafaatku kepadanya.”
Manakala al-Quran pula akan berkata:
“Wahai Tuhan! Sesungguhnya aku telah
menahan hamba-Mu ini daripada tidur
di malam hari, maka terimalah
syafaatku kepadanya.” Baginda &
bersabda: “Maka Allah pun menerima
kedua-dua syafaat tersebut.”

(Riwayat Ahmad, Musnad al-Mukaththirin Mina ash-
Shohabah, Musnad Abdullah bin Amru bin al-Ash RA,
no. 6337, berkata Ahmad Syakir: Isnadnya Sahih,
dinagalkan lbn Kathir dalam Fadhail al-Quran (m/s:
93) berkenaan status ini dalam Jam'u al-Zawa'id
(3/181), no. 18543, dengan mengatakan:
“Diriwayatkan Ahmad, at-Tabrani dalam al-Kabir,
perawi at-Tabrani adalah sahih, diriwayatkan al-
Hakim dalam al-Mustadrak (1/554), no. 2080,
daripada jalan Ibn Wahab daripada Yahya bin
‘Abdullah dengan sanad ini, dengan katanya: Sahih
mengikut syarat Muslim dan tidak dikeluarkan oleh
as-Syaikhain dan dipersetujui oleh az-Zahabi)

PENGAJARAN HADITH

1. Pada hari kiamat nanti semua
manusia akan membawa  diri
masing-masing kerana tiada siapa
lagi dapat memberikan pertolongan
pada hari tersebut. Namun selain
daripada syafaat Nabi SAW ke atas
umat Baginda, ibadah solat, puasa,
membaca al-Quran dan amalan-
amalan kebaikan lain akan menjadi
syafaat yang diterima oleh Allah.

2. Alangkah indah dan beruntungnya
kehidupan seorang muslim yang
senantiasa berpuasa pada waktu
siangnya dan membaca al-Quran
pada waktu malamnya di samping
melakukan amal ibadah yang lain
untuk mendekatkan diri kepada
Allah SWT.

3. Sebaliknya, mereka yang
mengabaikan perintah Allah akan
berasa rugi dan kesal kerana
melakukan amal ibadah tersebut
secara sambil lewa. Bahkan amalan-
amalan tersebut akan mengutuk dan
mendoakan  kecelakaan kepada
mereka di hari kiamat nanti.

PUASA RAMADAN
MENGHAPUSKAN DOSA

& Lo & J3s & 31 e -
sty Sl 03k 08 Ly ale
Slas ) Slams st ) 4ty

S ] e b B

u‘“j"‘ QM\ ub cs)\«_b_i\ g.')\.’;{cw L} VL.».A 4.>-J.>-T—
Lo b ol Olasy ] Olasy dxed) ] dxedy
233 (’31 gl c;L,Q\ RS

Maksudnya:

Daripada Abu Hurairah RA, bahawa
Rasulullah € bersabda: "Solat lima
waktu, hari Jumaat ke Jumaat
(berikutnya) dan Ramadan ke
Ramadan (berikutnya) akan
menghapuskan (dosa-dosa) di
antara tempoh tersebut sekiranya
(seseorang itu) menjauhi dosa-
dosa besar."

(Riwayat Muslim, Kitab at-Toharah, Bab ash-
Sholawat al-Kkhamsi wa al-Jumati Ila al-
Juma‘ati wa Ramadhana Illa Ramadhana
Mukaffiratun Lima Bainahunna Ma ljtinabati

al-Kabair, no. 233)

PENGAJARAN HADITH

Seseorang yang melakukan
amalan wajib akan diganjari pahala
dan keampunan oleh Allah SWT.

Setiap amalan yang dilaksanakan
dengan penuh keikhlasan akan
melahirkan kemanisan dan
ketenangan dalam diri dalam
beramal.

Keampunan vyang dimaksudkan
adalah untuk dosa-dosa kecil
sahaja manakala dosa-dosa besar
tidak akan terhapus melainkan
dengan hanya bertaubat kepada
Allah SWT (dengan sebenar-benar
taubat).

GANJARAN ORANG YANG
BERPUASA DARI ALLAH SWT

Maksudnya:

Daripada Abu Hurairah RA, beliau
berkata, Rasulullah £ bersabda:
“Allah  SWT berfirman (hadith
qudsi): Setiap amalan anak Adam
adalah untuk dirinya melainkan
puasa. Sesungguhnya puasa itu
milik-Ku (Allah) dan Akulah yang
akan membalasnya.”

(Muttafaqun ‘Alayhi, riwayat al-Bukhari,
Kitab ash-Shaum, Bab Hal Yaqulu Inni
Shaimun Iza Sutima, no. 1904, Muslim, Kitab
ash-Shiyam, Bab Fadhlu ash-Shiyam, no.

1151)

PENGAJARAN HADITH

Makna “Sesungguhnya puasa itu
milik-Ku (Allah) dan Akulah yang
akan membalasnya” adalah puasa
merupakan amalan batin yang
hakikatnya tidak diketahui melainkan
Allah SWT yang Maha Mengetahui
dan orang vyang melakukannya
sahaja.

Di hari kiamat, Allah ‘Azza Wajalla
akan menghisab setiap amalan
hamba-Nya. Setiap kezaliman akan
disempurnakan pembalasannya
dengan semua amalan pelaku
kezaliman itu akan dijadikan kafarah
kepada dosa kezalimannya
sehinggalah tidak tinggal sedikit pun
daripada amalannya kecuali puasa.
Lalu Allah SWT menghapuskan dosa
yang berbaki daripada kezaliman
tersebut dan dimasukkan ke dalam
syurga dengan sebab amalan puasa
yang telah dilakukan.

Sesungguhnya puasa adalah milik
Allah ‘Azza Wajalla. Tidak ada jalan
bagi seseorangpun untuk merampas
pahala puasa, bahkan ia akan kekal
bersama pemiliknya.

DUA KEGEMBIRAAN
BAGI YANG BERPUASA

Maksudnya:

Daripada Abu Hurairah RA, beliau
berkata, Rasulullah £ bersabda:
“Bagi orang yang berpuasa akan
mendapat dua kegembiraan yang
dia akan bergembira dengan kedua-
duanya; (pertama) apabila berbuka
dia bergembira dan (kedua) apabila
berjumpa dengan Tuhannya, dia
bergembira disebabkan (ganjaran)
ibadah puasanya itu.”

(Muttafaqun ‘Alayhi, riwayat al-Bukhari, Kitab
ash-Shaum, Bab Hal Yaqulu Inni Shaimun Iza
Sutima, no. 1904, Muslim, Kitab ash-Shiyam,
Bab Fadhlu ash-Shiyam, no. 1151)

PENGAJARAN HADITH

1. Semua manusia menginginkan
kegembiraan, namun hanya sedikit
sahaja yang mendapat
kegembiraan sejati.

2. Kebanyakan manusia terjerumus
dalam kegembiraan palsu yang
penghujungnya adalah
kesengsaraan kerana kegembiraan
hakiki itu hanyalah daripada Allah
SWT,

3. Justeru, Allah SWT menjanjikan
melalui lidah Rasul-Nya akan
mengurniakan dua kegembiraan
kepada orang yang berpuasa
dengan mematuhi adab-adabnya
dengan sempurna.

DOA MAKBUL
DENGAN BERPUASA

Maksudnya:

Daripada Abu Hurairah RA, beliau berkata,
Rasulullah € bersabda: “Tiga orang yang
tidak akan ditolak doa-doa mereka. (Pertama)
Seorang yang berpuasa sehingga dia
berbuka, (kedua) seorang imam (pemerintah)
yang adil dan (ketiga) doa seorang yang
dizalimi. Allah SWT akan mengangkat doanya
ke atas awan dan dibukakan untuknya pintu-
pintu langit dan Allah SWT akan berfirman:
“Demi kemuliaan dan keagungan-Ku, pasti
Aku (Allah) akan menolong kamu walaupun
selepas beberapa ketika.”

(Riwayat At-Tirmidzi, Kitab ad-Da‘awat, Bab Fi al-Afwi wa
al-Afiyah, no. 3598, dengan katanya: Hadith ini hasan)

PENGAJARAN HADITH

Allah SWT Maha Mendengar akan
setiap permohonan hamba-hamba-
Nya. Banyak hadith lain yang
menjelaskan bahawa doa-doa dalam
bulan Ramadan akan diterima secara
khusus. Tiada keraguan lagi dalam
penyempurnaan perkara ini kerana
Allah SWT telah berjanji dan janji itu
disampaikan pula oleh seorang Rasul
yang benar.

Jika perkara yang diminta itu ada
kebaikan untuknya maka akan
diperkenankan. Jika  sebaliknya,
maka tidak akan diperkenankan dan
diganti dengan yang lebih perlu atau
akan disempurnakan di akhirat
nanti, sebagai satu ehsan daripada
Allah SWT kepada hamba-Nya.

Justeru, seseorang itu  tidak
seharusnya berputus asa apabila
doanya tidak diperkenankan,
sebaliknya  hendaklah  berusaha
menyempurnakan perintah Allah
agar doa yang dipohon akan
diperkenankan.

AR-RAYYAN
UNTUK YANG BERPUASA

AR-RAYYAN
UNTUK YANG BERPUASA

Daripada Sahl RA, beliau berkata,
daripada Nabi e bersabda:
“Sesungguhnya dalam syurga terdapat
satu pintu yang dinamakan ar-Rayyan.
Orang yang akan memasukinya pada hari
kiamat nanti hanyalah mereka yang
berpuasa, tiada sesiapapun yang layak
memasukinya selain daripada mereka.
Lantas akan diseru (oleh penjaganya): “Di
manakah orang yang berpuasa?’ Maka
mereka yang berpuasa pun bangun
memasukinya; tiada sesiapapun yang
layak memasukinya selain daripada
mereka.  Apabila mereka sudah
memasukinya, pintu itu akan ditutup,
dan tiada sesiapapun lagi yang akan
dapat memasukinya.”

PENGAJARAN HADITH

Sesungguhnya cabaran berpuasa
itu amat besar namun ganjarannya
sangat bernilai di sisi Allah SWT.

Allah SWT menyediakan pintu khas
untuk memasuki syurga yang
dinamakan ar-Rayyan hanya untuk
mereka yang berpuasa. Malaikat
yang menjaga pintu tersebut akan
menyeru dan memanggil orang
yang berpuasa untuk memasuki
syurga melaluinya.

Perkataan “ar-Rayyan” berasal dari
kalimah “Array” dari segi bahasa
membawa maksud titisan air hujan
yang pertama. Ini adalah kiasan
kepada orang yang berpuasa
apabila memasukinya akan
hilanglah segala kehausan selama-
lamanya.

PINTU-PINTU SYURGA
UNTUK AHLINYA

PINTU-PINTU SYURGA
UNTUK AHLINYA

Daripada Abu Hurairah RA, bahawa
Rasulullah £ bersabda: “Sesiapa yang
membelanjakan dua dari sesuatu
hartanya pada jalan Allah, akan diseru
daripada pintu-pintu syurga: Wahai
hamba Allah, ini adalah satu kebaikan,
maka sesiapa yang terdiri daripada
kalangan ahli solat, akan diseru daripada
pintu solat. Sesiapa yang terdiri daripada
kalangan ahli jihad, akan diseru dari
pintu jihad. Sesiapa yang terdiri daripada
kalangan ahli puasa, akan diseru
daripada pintu al-Rayyan. Sesiapa yang
terdiri daripada kalangan ahli sedekah,
akan diseru daripada pintu sedekah.
Maka Abu Bakar RA berkata: “Demi bapa
dan ibuku, engkau wahai Rasulullah !
Sekali-kali tidak akan rugi bagi sesiapa
yang telah diseru dari pintu-pintu itu,
tetapi adakah terdapat orang yang akan
diseru daripada semua pintu itu?
Baginda £ menjawab: “Ya, aku berharap
agar engkau termasuk dalam kalangan
mereka.”

(Muttafaqun ‘Alayhi, riwayat al-Bukhari, Kitab ash-
Shaum, Bab ar-Rayyan Li ash-Shoimin, no. 1897,
Muslim, Kitab az-Zakah, Bab Man Jama'a as-Sodagah
wa Amali al-Birri, no. 1027)

PENGAJARAN HADITH

Orang yang membelanjakan harta
kekayaan pada jalan yang diredai
oleh Allah SWT akan mendapat
rahmat dan nikmat yang melimpah-
ruah pada hari kiamat.

Saidina Abu Bakar al-Siddig RA
memiliki sifat-sifat yang terpuji dan
sentiasa melakukan kebaikan
semasa hidupnya. Oleh itu, beliau
adalah seorang yang telah dijamin
oleh Rasulullah SAW untuk masuk
syurga melalui mana-mana pintu
yang dikehendakinya.

Sesungguhnya pintu-pintu kebaikan
itu banyak dan beruntunglah sesiapa
yang dapat memasukinya.

RAMADAN
BULAN PEMURAH

RAMADAN
BULAN PEMURAH

Daripada Ibn Abbas RA, beliau
berkata: “Rasulullah € merupakan

seorang yang sangat pemurah.
Baginda & sangat pemurah
khususnya dalam bulan Ramadan
terutama ketika Malaikat Jibril AS
datang menemui Baginda £
Malaikat Jibril AS akan menemui
Baginda 4 pada setiap malam
dalam bulan Ramadan, kemudian
beliau bertadarus al-Quran dengan
Baginda #£. Sesungguhnya Baginda
€ Dbersifat sangat pemurah pada
ketika itu umpama angin yang
bertiup kencang.”

(Riwayat al-Bukhari, Kitab Bad'i al-Wahyu, Bab
Kaifa Bad'u al-Wahyu lla Rasulillah SAW?, no. 6)

PENGAJARAN HADITH

Ramadan adalah kesempatan
untuk  meningkatkan amalan
kebaikan kerana ganjaran
pahalanya akan digandakan.

Antara amalan kebaikan yang
selalu dilakukan oleh Nabi %
pada bulan Ramadan adalah
bertadarus (belajar dan
mengajar) al-Qur'an dan
bersedekah. Bahkan sedekah
yang afdal adalah di bulan
Ramadan sama ada berupa
makanan, wang ringgit dan lain-
lain.

Ingatlah, setiap amalan yang

dilaksanakan pada bulan
Ramadan bukan berakhir apabila
habisnya Ramadan tetapi

hendaklah diteruskan ke bulan-
bulan seterusnya.

ANCAMAN KEPADA YANG
MENSIA-SIAKAN RAMADAN

ANCAMAN KEPADA YANG
MENSIA-SIAKAN RAMADAN

Daripada Jabir bin ‘Abdullah RA, bahawa Nabi
£ menaiki mimbar, ketika Baginda melangkah

anak tangga yang pertama, Baginda

menyebut:  “Amin”,  kemudian  apabila
melangkah anak tangga yang kedua, Baginda
menyebut:  “Amin”,  kemudian  apabila

melangkah anak tangga ketiga, Baginda
menyebut: “Amin”. Para sahabat bertanya: “Ya
Rasullullah,  kami  mendengar  engkau
menyebut Amin sebanyak tiga kali”. Baginda
menjawab: “Ketika aku melangkah anak
tangga yang pertama, Jibril datang kepadaku
dan berkata: “Celakalah seseorang hamba
yang bertemu dengan Ramadan, tetapi keluar
daripadanya tanpa diampuni dosanya. Lalu
aku pun menyebut: “Amin.” Kemudian Jibril
berkata: “Celakalah seseorang hamba yang
ibu bapanya masih hidup atau salah seorang
daripada mereka masih hidup, tetapi hal itu
tidak memasukkannya ke dalam syurga
(kerana tidak berbakti kepada ibu bapanya).
Aku pun menyebut: “Amin.” Kemudian Jibril
berkata: “Celakalah seseorang hamba yang
nama engkau (iaitu nama Rasullullah £ )
disebut di sisinya, tetapi dia tidak berselawat
ke atas engkau. Aku pun menyebut: “Amin.”

(Riwayat al-Bukhari dalam Al-Adab Al-Mufrad, Bab Man
Zukira ‘Indahu an-Nabiyyu SAW Falam Yusolli Alayhi, no.
644, berkata al-Shakhawi dalam al-Qawlu al-Badi"
Hadith hasan dan berkata Muhammad Fuad Abdul
Baqi: Tidak terdapat dalam Kutub Sittah)

TIGA
GOLONGAN YANG DICELA

Maksudnya:

Daripada Abu Hurairah RA, beliau berkata,
Rasulullah e bersabda: "Celakalah
seseorang apabila namaku disebut-sebut di
hadapannya dan dia tidak mengucapkan
selawat kepadaku. Celakalah seseorang,

apabila  bulan ~Ramadan menemuinya =
kemudian Dberlalu  pergi sebelum dia -
mendapatkan keampunan dan celakalah =

fl = seseorang yang kedua orang tuanya berusia
7‘?‘3 lanjut namun kedua orang tuanya tidak =
. menjadi sebab yang memasukkannya ke -
dalam Syurga (kerana tidak berbakti kepada :

ibu bapanya)." -

=

(Riwayat al-Tirmizi, Kitab ad-Dadwat, Bab Qawlu Rasulullah
SAW Ghurima Anfun Rajulun, no. 3545, dengan katanya
hadith ini hasan gharib)

PENGAJARAN HADITH

Tiga golongan yang telah
didoakan kecelakaan oleh
malaikat Jibril AS dan telah
diaminkan oleh Rasulullah €&

laitu:

Seseorang yang menjalani bulan
Ramadan tanpa  melakukan
amalan kebaikan dan akhirnya
tidak mendapat keampunan
daripada Allah SWT,

Seseorang yang mengabaikan
dan tidak berbakti kepada ibu
atau bapanya yang masih hidup
kerana berbuat baik kepada ibu
bapa adalah antara penyebab
seseorang itu dimasukkan ke
dalam syurga.

Seseorang yang tidak berselawat
apabila  nama Baginda &
disebutkan.

Dalam  menjalani Ramadan,
marilah  bermusahabah  dan
menilai kembali ibadah-ibadah
yang telah dilakukan adakah
memenuhi piawaian yang
dikehendaki Allah SWT dan Rasul-

PEMBEBASAN PADA
SETIAP MALAM RAMADAN

PEMBEBASAN PADA
SETIAP MALAM RAMADAN

Daripada Abu Hurairah RA, beliau
berkata; Rasulullah €  bersabda:

"Apabila tiba malam pertama bulan
Ramadan, syaitan-syaitan dan jin-jin
yang jahat dibelenggu, pintu-pintu
neraka ditutup, tidak ada satupun
pintunya yang terbuka dan pintu-pintu
syurga dibuka, tidak ada satupun
pintunya yang tertutup. Lalu seorang
penyeru menyeru: “Wahai yang
mengharapkan kebaikan bersegeralah
(kepada ketaatan).  Wahai  yang
mengharapkan keburukan, berhentilah
(daripada melakukan keburukan). Allah
SWT akan membebaskan hamba-
hamba-Nya daripada api neraka dan

perkara tersebut berlaku pada setiap z

malam (di bulan Ramadan).” >

<

(Riwayat Ibn Majah, Kitab ash-Shiyam, Bab Ma Jaa =

Fi Fadhli Syahri Ramadan, no. 1642, berkata al- x

Bushiri: Perawi sanad hadith ini thigah, al- =

AN .] i Arna'ut pula mengatakan: Hadith sahih tetapi -
il |/ sanadnya hasan) -

-

RIS



PEMBEBASAN PADA
SETIAP WAKTU BERBUKA

Maksudnya:
Daripada Jabir RA, beliau berkata,
Rasulullah g bersabda:

“Sesungguhnya Allah SWT
membebaskan hamba-hamba-Nya
daripada api neraka pada setiap
waktu berbuka puasa dan ia
berlaku pada setiap malam
(Ramadan).”

(Riwayat Ibn Majah, Kitab ash-Shiyam, Bab Ma
Ja'a Fi Fadhli Syahri Ramadan, no. 1643,
berkata al-Arna’ut: Hadith sahih dan sanad
ini hasan)

MIFTAH AR




PEMBEBASAN PADA
SETIAP HARI DAN MALAM
RAMADAN

Maksudnya:

Daripada Abu Hurairah RA atau Abu Sa'id
RA -al-Amasy merasa syak (siapakah
perawinya) - beliau berkata, Rasulullah %
bersabda: “Sesungguhnya Allah SWT
memiliki hamba-hamba yang dibebaskan
dari neraka pada setiap siang dan malam
(Ramadan), setiap daripada mereka (yang
berpuasa) memiliki doa yang mustajab.”

(Riwayat Ahmad, Kitab Musnad al-Mukthirina Min
As-Sohabah, Bab Musnad Abu Hurairah RA, no.
7450, berkata al-Arna’ut: Isnadnya Sahih mengikut
syarat As-Shaykhain dan syak pada perawi
sahabat tidak mencacatkan hadith)

PENGAJARAN HADITH

1. Allah SWT akan memberikan
pembebasan ini kepada semua
hamba-hamba-Nya yang ikhlas
dalam  melakukan ibadah

puasa, melakukan amal
kebaikan dan  menghindari
keburukan pada bulan
Ramadan.

2. Pembebasan daripada api
neraka ini menunjukkan
kepada tiga perkara:

i. Pengampunan dosa;

ii. Penerimaan amal ibadah;

iii. Pemeliharaan daripada
melakukan maksiat;

Hm il 3. Justeru, doa bagi orang yang =
EEon | berpuasa  ketika  berbuka -
| | adalah  mustajab dan ini *
menunjukkan betapa p
pemurahnya Allah SWT kepada x
hamba-hamba-Nya dengan -
keampunan dan  ganjaran -
pahala yang berganda. =




PAHALA BERGANDA BAGI
ORANG YANG BERPUASA

Maksudnya:

Daripada Abu Hurairah RA, beliau
berkata, Rasulullah £ bersabda:
“Setiap amalan anak Adam
digandakan pahalanya daripada 10
kali ganda sehingga 700 kali ganda.
Allah ‘Azza wa Jalla berfirman:
“Melainkan puasa, sesungguhnya ia
milik-Ku (Allah) dan Aku-lah yang
akan membalasnya. Dia (orang yang
berpuasa) meninggalkan syahwatnya
dan makanannya kerana-Ku.”

(Riwayat Muslim, Kitab ash-Shiyam, Bab
Fadhlu ash-Shiyam, no. 1151)

PENGAJARAN HADITH

Setiap amal kebaikan akan
digandakan pahalanya. Akan
tetapi, pahala amalan puasa
lebih istimewa kerana Allah SWT
sendiri akan memberi ganjaran
mengikut kehendak-Nya tanpa
had yang tertentu.

Hal ini kerana, orang yang
berpuasa sanggup meninggalkan
perkara-perkara  yang telah
dihalalkan di siang hari iaitu
makan, minum dan menahan
hawa nafsu semata-mata kerana
Allanh SWT tanpa diketahui oleh
orang lain demi melaksanakan
kewajipan berpuasa.

Justeru, ganjaran khusus bagi
amalan puasa ini menunjukkan
betapa besar dan banyaknya
pahala yang akan diberikan oleh
Allah SWT serta kemuliaan pada
amalan puasa tersebut.

FADILAT PUASA
DI JALAN ALLAH

Maksudnya:

Daripada Abu Sa’id al-Khudri RA,
beliau berkata, aku mendengar
Nabi £ bersabda: “Sesiapa yang
berpuasa sehari di jalan Allah SWT,
maka Allah SWT akan
menjauhkannya dari api neraka
sejauh tujuh puluh tahun jarak
perjalanan.”

(Muttafaqun ‘Alayhi, riwayat al-Bukhari, Kitab,
al-Jihad wa as-Siyari, Bab Fadhli ash-Shaumi Fi
Sabilillahi, no. 2840, Muslim, Kitab ash-
Shiyam, Bab Fadhli ash-Shaumi Fi Sabilillahi Li
Man Yutiquhu, no. 1153)

PENGAJARAN HADITH

1. Antara kelebihan berpuasa yang
dilakukan dengan ikhlas adalah
dijauhkan daripada api neraka
sejauh tujuh puluh tahun jarak
perjalanan.

2. Pengertian “pada jalan Allah”
dalam hadith ini boleh
membawa maksud; seseorang
berpuasa semata-mata
mengharapkan keredaan Allah
atau seseorang yang sanggup
berpuasa  ketika  menyertai
peperangan menegakkan
kalimah Allah SWT.

3. Justeru, apabila seseorang
hamba vyang berpuasa sunat
sehari pun dijauhkan dari api
neraka daripada jarak yang jauh,
bayangkanlah pula jarak yang
lebih jauh bagi yang berpuasa
penuh di bulan Ramadan.

PUASA ADALAH PERISAI

PUASA ADALAH PERISAI

Daripada ‘lyadh bin Ghutaif RA,
beliau berkata, aku telah datang
menemui Abu 'Ubaidah RA untuk
melawatnya. Kemudian beliau
berkata, saya mendengar Rasulullah
€ bersabda: “Sesiapa  yang
menginfakkan harta kesayangannya
pada jalan Allah, maka dia akan
mendapat (ganjaran) tujuh ratus kali
ganda. Sesiapa yang berinfak untuk
dirinya atau untuk keluarganya, atau
menjenguk  orang  sakit, atau
menyingkirkan duri di jalanan, maka
setiap kebaikan itu akan dibalas
dengan (ganjaran) sepuluh kali
ganda. Puasa adalah perisai selagi
dia tidak memusnahkannya. Sesiapa
yang diuji oleh Allah dengan suatu
ujian pada tubuhnya maka itu
menjadi penghapus (dosa) baginya.”

(Riwayat Ahmad, Musnad Baqi al-Asyrati al-
Mubassyirina bi al-Jannati, hadith Abi ‘Ubaidata
Ibni al-Jarrah wa Ismuhu Amir Ibn Abdillah RA,
no. 1690, berkata al-Arna’ut: Sanadnya hasan)

PUASA ADALAH TAMING

PUASA ADALAH TAMING

Daripada Jabir bin ‘Abdullah RA,
bahawa Nabi £ bersabda kepada Ka'b
bin' Ujroh: "Wahai Ka'b bin 'Ujroh,
puasa adalah perisai, sedekah akan
memadamkan api neraka dan solat
adalah sesuatu yang dipersembahkan
atau Baginda ¥ bersabda: Menjadi
penerang. Wahai Ka'b bin Ujroh,
sesungguhnya tidak akan masuk
syurga daging yang tumbuh dari
sumber yang di murkai Allah (haram)
dan neraka adalah paling layak
untuknya. Wahai Ka'b bin ‘'Ujroh,
manusia berpagi dengan dua keadaan;
laitu dia terjual dirinya kemudian dia
membebaskannya atau dia menjual
dirinya kemudian dia menghancurkan
dirinya.”

(Riwayat Ahmad, Musnad al-Mukaththirina Mina
as-Sohabah, Musnad Jabir Ibn Abdillah RA, no.
14441, berkata al-Arna’ut: Sanadnya gawiy (kuat)
mengikut syarat Muslim, perawinya thigah
melainkan Ibn Khuthaimin-iaitu ‘Abdullah Ibn
‘Uthman, maka dia soduq, la ba’sa bihi,
disahihkan oleh al-Hakim dalam al-Mustadrak
(8302) dan disepakati az-Zahabi)

PENGAJARAN HADITH

Perisai yang dimaksudkan adalah
penghalang dan penghindar
daripada melakukan dosa dan
maksiat yang akan
menjerumuskan seseorang
hamba ke dalam neraka.

Infak atau sedekah yang paling
bernilai adalah daripada harta
yang paling disayangi dan setiap
amal kebaikan sama ada besar
atau kecil tidak akan disia-siakan
oleh Allah SWT akan
ganjarannya.

Setiap ujian yang menimpa
seseorang muslim akan
menghapuskan  dosa-dosanya
dan seseorang hamba yang
berpuasa akan sentiasa dalam
pemeliharaan Allah SWT dan
menjadi penyebab dibebaskan
daripada api neraka.

